
GOUVENE CUOMO ANONSE PWOGRAM ‘DRIVERS FIRST’ POU REDUI DERANJMAN POU CHOFE YO
NAN PWOJE KONSTWIKSYON KI TOUPATOU NAN ETA A

Gouvene a di konsa: “Djob nou se pa pou fé pou fé moun adapte yo avék gouvénman an, men pou fé
gouvénman an adapte avék moun.”

Jodi a, Gouvéné Andrew M. Cuomo te anonse pwogram ‘Drivers First’, yon nouvo apwoch Depatman
Transpo Et a pou bay priyorite pou avantaj chofe yo, epi pou asire deranjman yo minimal otank posib
pou chofé yo nan pwojée otowout ak pon k ap fet toupatou nan eta a.

Pou lanse pwogram nan, jodi a Gouveéne a te mande Depatman Transpo Eta a pou ajiste kalandriye
konstwiksyon an sou pwoje reparasyon Twin Bridges yo pou redui deranjman ak reta pou chofé yo nan
Capital Region ak pou chofé k ap vwayaje pou fé ale-vini nan North Country. Sou demann Gouvene a,
NYSDOT pral ajiste kalandriye konstwiksyon an pou asire pon an louvri touléde liy yo pou sikilasyon an
dimanch a midi, olye sa fet lendi maten boneé.

Gouvene Cuomo di konsa, “Djob nou se pa pou fé pou fé moun ajiste yo avek gouvénman an, men pou
fé gouvénman an ajiste avek moun. Feémti tout liy yo, sof yon sel, nan chak direksyon Twin Bridges yo lé
anpil milye chofé ap retounen soti nan pati sid eta a nan vwayaj wikenn yo pou ale nan North Country
senpleman pa akseptab. Gouvenman sa a te pwomet pou satisfé bezwen moun ki nan eta sa a, epi pou
rezon sa a, mwen te mande Depatman Transpo pou ajiste kalandriye konstwiksyon an sou pwoijé sa a,
epi pou revize pwoje yo ki toupatou nan eta a pou asire avantaj chofe yo vini anvan, epi nou deziyen
travay konstwiksyon an dapre ore chofé yo olye dapre plan gouvenman an.”

Answit, Gouvené a mande NYSDOT pou fe yon revizyon apwofondi sou tout pwojé reparasyon otowout
ak pon eta a pou asire deranjman yo minim otank posib pou chofe yo. Pou asire fiti pwoje yo bay
priyorite pou avantaj chofe New York yo, Gouvené a te mande NYSDOT tou pou ajoute nan krité
prensipal li yo pou bay kontra yo yon kondisyon ki endike tout kalandriye konstwiksyon yo deziyen pou
lakodz yon ti kantite deranjman pou chofé yo otank posib.

Twin Bridges yo, ki rele Pon Thaddeus Kosciusko tou, travese Rivyé Mohawk nan Capital District New
York. Chak travese mennen twa (3) liy nan direksyon no ak nan direksyon sid Interstate 87, ki rele
Adirondack Northway tou. Depi lé konstwiksyon an te kbmanse sou pon an, te gen gwo reta nan

sikilasyon k ap retounen sou yon distans plizyé mil, ki lakoz gwo deranjman pou anpil chofé ki itilize
Northway pou vwayaje ant North Country ak nan pati enferye eta a nan jou wikenn.

Kalandriye ajiste konstwiksyon an p ap koute lajan anplis nan kontra pwojé a. Jodi a, Gouvéene a te

mande anplwaye NYSDOT pou toujou fé chanjman nan pano mesaj varyab yo, epi pou mete yo plis lwen
nan no sou Northway pou vwayaje yo kapab chanje oré vwayaj yo byen davans avek Twin Bridges yo.

